USC e Concello de Santiago renovaron o convenio para
0 programa de atencion bucodental a persoas en risco de
exclusion social

Odontoloxia € o tnico centro publico de Galicia onde se fan tratamentos bucodentais integrais.

O acordo permitird realizar un labor de educacion preventiva asi como tratamentos en pezas
susceptibles de ser conservadas asi como a restauracion de pezas perdidas por medio de proteses
removibles

Garantir o dereito & satde no eido bucodental daquelas prestacions non cubertas pola Seguridade
Social entre persoas de risco de exclusion social € un dos fundamentos do convenio de colaboracion
que renovaron recentemente a USC e o Concello de Santiago. Na execucion deste programa
participaran persoal docente das materias clinicas do grao en Odontoloxia, asi como alumnado de 3°,
40 e 5° curso de materias clinicas.

A estes servizos poderan acudir persoas con idades entre 5 e 80 anos en risco de exclusion social
segundo os criterios establecidos na Ordenanza de Garantia Basica Cidada do Concello de Santiago
de Compostela, ademais de presentar unha situacion odontoldxica abordable dentro dos obxectivos
do programa. O acordo poste unha dupla dimension xa que permitira desenvolver un labor de
educacion sobre satde bucodental coas persoas beneficiarias, identificando actitudes de risco e
instaurando medidas preventivas, e executar tratamentos en pezas dentais susceptibles de poder ser
conservadas mediante técnicas odontoldxicas béasicas, asi como a restauracion de dentes perdidos
con préteses removibles.

Como se recolle no documento que regula o acordo, a boa saude dental mellora a capacidade de
comer ou falar, a autoestima e as relacidns sociais, favorecendo a integracion e a insercion social e
laboral. USC e Concello, en consonancia coa filosofia da diversidade, da igualdade social e da
integracion, pretenden dar estabilidade & colaboracion que se vén desenvolvendo entre ambas
institucions neste eido, conscientes de que a resolucion de determinados problemas sociais require
da implicacién de distintos colectivos e institucions.

O Sistema Nacional de Saude, de caracter universal, inclie a odontoloxia na sta carteira de servizos,
se ben a cobertura habitual limitase fundamentalmente & extraccion dental. Neste senso a USC ten en
Odontoloxia o Unico centro publico de Galicia onde se fan tratamentos bucodentais integrais.
Ademais, e dende hai décadas, unha boa parte da sta actividade clinica esté orientada a colectivos
con dificultades de acceso aos coidados odontoloxicos. Nesta lifia, ten desenvolvido programas
asistenciais para persoas con discapacidade severa sometidos a tratamentos de quimioterapia ou
menores tutelados, entre outros.



